
 

Haitian Creole 

 

Pou Piblikasyon Imedyat:  31 janvye 2013 

 

GOUVENE CUOMO ANONSE PWOJE NY WORKS POU RANPLASE DEK SOU 

NEWBURGH-BEACON BRIDGE LA RESEVWA YON KONTRA $93 MILYON 
 

Inisyativ “Chofè anvant” Gouvènè a Pral Ede Sikilasyon an Kontinye pandan Pwojè a  
 
Gouvènè Andrew M. Cuomo te anonse jodi a New York State Bridge Authority te benefisye yon 
kontra $93 milyon atravè pwogram NY Works pou Kiska Construction rekonstwi dèk trave sid 
Newburgh-Beacon Bridge. Yo prevwa pou piti 200 djòb epi travay yo pral kòmanse pandan 
prentan sa.  
 
“Ak kontra sa a yo jwenn jodi a, travay yo ka kòmanse pandan prentan sa pou repare Newburgh-
Beacon Bridge la epi plizyè santèn djòb byen peye nan zòn lan ka kreye isit la nan Hudson 
Valley,” te deklare Gouvènè Cuomo. “Pwojè sa se yon lòt envestisman pwogram NY Works la 
fè pou rekonstwi ensfrastrikti enpòtan New York yo epi bay ekonomi eta nou an yon boustè. 
Grasa Inisyativ “Chofè Anvan” (Drivers First) an, vwayajè ak abitan Mid-Hudson pral kapab 
evite reta nan konstriksyon ki deranjan.” 
 
Newburgh-Beacon Bridge ki travèse Hudson River ant konte Orange ak Dutchess nan Hudson 
Valley, gen apreprè 25 milyon machin ki pase sou li chak ane. Bridge Authority la pral aplike 
inisyativ Chofè Anvan Gouvènè Cuomo a pou pwojè a ka asire l gwo travay la ap fèt lannwit pou 
diminye enpak la sou chofè. Rekonstriksyon diferan pati dèk la pral fèt nan plizyè faz ak pou piti 
de vwa kap rete ouvri lajounen.  
 
Kontra ki bay la gen ladan yon kontra pwojè travay, ki te negosye ant Bridge Authority ak 
Hudson Valley Construction Trades Council, ki te abouti nan yon ekonomi sou kou travay yo ki 
plis pase $4 milyon sou dire vi pwojè a, pandan lap asire l pi fò djòb yo rete nan rejyon Mid-
Hudson lan pou travayè lokal yo. 
 
Direktè Egzekitif Bridge Authority Joseph Ruggiero te di konsa, “Se pi gwo pwojè kap finanse 
tèt li nan istwa Bridge Authority epi li pral garanti  koridò I-84 la ak Newburgh-Beacon Bridge 
rete koneksyon esansyèl pou tout rezo transpò northeast la.” 
 
Senatè Eta a William J. Larkin, Jr. (R-New Windsor) te di konsa, “Transpò se yon sektè enpòtan 
anpil nan Hudson Valley, envestisman sa pral garanti rejyon an rete ‘Kafou Northeast la’. Mwen 
kontan travay ak Gouvènè Cuomo ak Bridge Authority la pou kenbe pon yo nan bon kondisyon 
ak bon eta. Kalte envestisman sa yo pral pote benefis pou ane kap vini yo.”  

Senatè Eta Terry Gipson (D-Rhinebeck) te di konsa, “Gouvènè Cuomo ak Bridge Authority 
merite lwanj pou pwojè sa yo fè tounen yon reyalite. Djòb lokal, envestisman lokal ak benefis 
nan tout eta a - se kalte lidèship sa ki pral pote nosyon ‘Excelsior’ tounen nan Eta New York.” 
 
Manm Asanble Frank Skartados (D-Milton) te di konsa, “Bridge Authority bay koneksyon pou 
djòb, transpò ak lekòl atravè Hudson Valley. Klèvwayans Gouvènè Cuomo nan rantre pwojè sa 
nan pwogram New York Works jis montre jan li enpòtan pou revitalizasyon ekonomi nou an.” 
 
Todd Diorio, Prezidan Hudson Valley Construction Trade Council, te di konsa, “Sektè 
konstriksyon an pran gwo frap nan vale a. Sa yo se bon travay pou travayè lokal ki byen kalifye 
yo. Pwogram NY Works Gouvènè Cuomo a ak devouman Bridge Authority pou kenbe pon yo 
nan bon kondisyon konbine ansanm pou fè New York vinn pi bon kote pou fè biznis.” 
 
Pwojè a finanse atravè obligasyon ki peye pou tòl Bridge Authority ranmase epi ki se pi gwo pati 
Plan Amelyorasyon sou 5 an $164 milyon an Authority a te adopte nan lane 2012.  
 
Kiska Construction – USA te fonde nan lane 1987 epi li te reyalize anpil gwo pwojè enfrastrikti 
nan Rejyon metwopoliten New York la.  

